
DIZA' DA' ZZEJNI'ILEN BENACH
HEBREO KA'

Dios bchaljlene' Zo'o lo na' Zi'nkze'

1Zan chi'i, na' da' zan kan ben Dios, bchdljlene'
xa xto'Zoka'Zani'te lona'gak benne' ka' bchaljgake'
lo wlaze' Le'. 2Za ni zoaZo na'a, kate' ze lawte, Dios
bchaljlene' Zo'o lo na' Zi'nkze'. Dios wnnakze' gape
Zi'ne' na' ydgo'te da' zej naken chie' Le', na' lo na'
Zi'ne' na', Dios bene' yeZly6 nga. 3 Zi'ne' na' nake'
ka to da' Zsa'ni' len yela' bani' che Dios, na' kan nak

Zi'ne' na' zloe'elen law dot da nakkze Dios. Zi'ne' na'
Zonkze' ga nnita'tezgak yégo'te da' zej den, zkonle' Zin

da' znne' len yela' wak zen chie'. Katen' beyoz bene'
da' ZeyOn Zo'o chawe' law Dios dan' beké'e dola' da'
nbdaga'Zo, na' bejZi'e kwit li Za che Dios, Bennen' Zi'e
Znna bi'e Za'le.

Zi'n Dios nakZe' blo ka wbds che ya'abd ka'

4Zi'n Dios nakZe' blo ka whds che ya'aba ka' che
Dios, dan' nakZe blo da' lie' ka zej nak lagak wbas
la'y chie' ka', kan bzoa Dios le' dan' nake' Zi'nkze'.
> Dios batkle goze' to whas che ya'aba chie' kan
goZe' Zi'ne', katen' wnné':
Nako' Le' Zi'na'.
Bloe'ela' law na'a naka' Xo'.
Batkle bchalje' che to wbas che ya'aba kan bchalje'
che Zi'ne', katen' wnné':
Neda' naka' Xe',
na' Le' nake' Zi'na'.

6 Lezka', katen' Dios bzoe' Zi'nkzen'lo yeZlyé nga, na'

wnne'

YOgo'te wbhds che ya'aba yéngekle' xtiza' Le'.

7Kan zej nak wbas che ya'aba chie' ka', wnné':

Zejnak whas che ya'aba ka' ka be' da' Zaken.

Zejnak whas wen Zin chia' ka' ka yi'.

8 Na'a, kan nakkze Zi'ne', wnné"

Gan Zi'o znna bi'o, nna bia'tezo', Dios.

Nak chawe' kan znna bi'o.

INzi'ilo' da' nak chawe', na' kege da' bi nak chawe'.

Che ler}; neda‘, Dios chio', bdia' lo no'o yela' wnna
ia',

na' bena' ga napzo' Le' yela' Zebél

ka da' napgak ljezo' ka'.

10T ezka' wnné"

Le', Xan, katen' wzo law, beno' yeZly6 nga,

na'len na'kzo' beno' ya'aba.

11Te chégaken, san Le', zoakzo' to chi'ize.

YOgo'te da' ka' tébgaken kan zteb to laze',

12na' ka to laZe' wtobo' 1égaken,

na' chd'ngakon' ka to laze' teb,

san Le', batkle wcha' kwino'

na' batkle te chio', _
13 Dios batkle goZe' to wbds che ya'aba chie' kan

goZe' Zi'ne', katen' wnné':

WZé' kwita' li Za

kate' gonza' ga wzoa zibgak lawo'

benne' ka' bi z1é'egekle' Le' chawe'.

14 Yogo'te whas che ya'aba ka' che Dios zej nake'
be' wen Zin ka' che Dios, na' bsele'e 1égake' nich
gaklengake' benne' ka' Zelagake'.

2

Bi Zala' wzoaZo chela'ale yela' Zesld

1Che len, Zala' we' laZe'le'eZo da' ba benlzo, nich
bi wzoazZo xtiZa' Dios chela'ale. 2 DiZan' da' bZinen
cheZo Za ni'te lo na'gak wbas ka' che ya'aba che
Dios, naken dot da'li, na' yogo'te benne'ka', benne'
bi béngake' kan znna diZan', Dios bsaka' zi'e 1égake'
kan nak tlebe len da' béngake'. 3 Lezka' bi yelaZo
Zo'o lo da' wsaka' zi' Dios Zo'o cha' wzoaZo chela'ale
yela' Zesla ni. XanZo na'kze bchaljen' zga'ale, na'
benne'ka' béngekle' chie' Le' bloé'egekle' Zo'o naken
dot da' li. 4 Lezka' Dios na'kze bloe'ele' Zo'o naken
dot da' 1i, dan' bene' da' ka' zej nak bian', na' da’'
ka' Zongaken ga ZebanlZo, na' da' zan yela' wak zen
ka', na' benne' cheZo da' ka' zej naken che Dios Be'
La'y kan gonekzele' Le'.

Dios bene' ga beydk Jesus kan nakZo Zo'o

5Dios bi bdie' lo na'gak whés ka' che ya'aba chie'
yeZly6 da' zan', dan' zchaljto' chen. 6 Na'a, kan nak
da'ni, nyejwle'e yichela'y da' wnnd to benne'bzoa
lien', katen' wnné':
Dios, Zebanla' dan' Ze' laZo'o bendach ka'.
Zebanle'ela' dan' Zakleno!' 1égake'.
7Beno' légake' to chi'ido'ze yelate' gaxjw
ka zej nak wbas ka' che ya'aba chio'.
Bzo' chegak benach ka' yela' zen, na' yela' ba la'ne.
8Bdio' lo nd'gake' ydgo'te nich nna bid'gaken'.
Ka' naken, katen' bdie' lo na'gake' ydgo'te, bi be
bkane' da' bi bdien' lo nd'gake', san na' zejte na'a
Za, bizle'elZo yo'o ydgo'ten lo nd'gake'. ¥ NnezlZzo da'
goken che Jesusen'. Dios bene' ga goke' to chi'ido'ze
yelate' gaxjw ka zej nak wbas ka' che ya'aba chien/,

dan' goke' benachze nich gote', na' wzake'e lo yela'
gotlowlazgak yogo'te benach ka', dan' be'laze' Dios
Zo'o nich goken ki. Dan' ben Jesusen' da' ni, Dios
bene' ga nape'yela' zen, na' yela' ba lane.

10 Dios bene' yogo'te da' zle'elZo, na' Zone' ga zej
nnitan'. Dios bene' kan Zala' gone' katen' bene'
ga nak bia' nak Benne' Criston' Benne' Wesla li

laze' ni'a che da' wzake'e. Ki ben Dios che Benne'
Criston’, Bennen' bene' yela' Zesla nich gak yechi'e

benne' zan ya'aba che Dios. 11 Le' Zeyon chawe'e
benach ka' nich gakgake' che Dios. Benne' ka'
ZeyOn chawe' Benne' Criston', toze nak Xagake', na'
Xakze'. Che len, Zi'n Dios bi Zedoe'ele' katen' znne'
zej nake' biche'e ka'. 12 Ka nak da' ni nyejw le'e
yiche la'y, da' znnan:

Wchaljlena' bicha'a ka' kan nako' Le', Dios.

Ga zej ndobe benach chio' ka' gola' da' we lawa' Le'.
13 Lezka' wnné"

Wxén laza'a Dios.

Ga yoble wnné":

Le wia neda' len zi'na' ka',

Benne' ka' benn Dios chia'.

14 Che len, dan' zej nak zi'ne' ka' bela' Zen, lezka'
Benne' Criston' ben kwine' kan zej nake', na'
golje' bela' Zen. Ki bene' nich gok gote', na' ka'
goken beké'e yela' wnna bia' che da' xiwe', dan'
wzi' lo nan' goten bendch ka'. 15 Ki ben Benne'
Criston' nich gok beslé' yogo'te benne' ka' gokgake'
ka benne' ndo'w ka' kate' ne zej nnite'e nbangake',
dan' bZébegake' yela' got. 16 Nak bia' bi bene' ki
nich gaklene' wbas che ya'aba ka' che Dios, san
nich goklene' benne' ka' zej nake' za's6 Bran. 17 Che
len, ben byenen gok Benne' Criston' kan zej nak

ljeze' ka', nich gake' law Dios to bxoz blo, benne'
Zone' kan znne', na' Zeyache' laze'le' benach ka', na'
lezka' nich gone' da' gon ga gata'lo ne'e yeké'e dola'
da' zej nbaga' bendch ka'. 18 Na'a, dan' wzdka'kze
Benne' Criston’, na' dan' ben da' xiwe' da' gonelen
gon ga bage'e Le' dola', che len nape' yela' wak
gaklene' benne' ka', Zon da' xiwe' da' Zénelen gonen
ga baga'gake' dola'.

3

Jestis nakZe' blo ka Moisés

1 Che len, zi'na'do' ka', le'e na' nakle che Dios
dan' blize' le'e, le wia binlo kan nak Jesus, Benne'
Criston'. Nake' wbas bsela' Dios, na' lezka' bxoz blo
che da' nzi' lo na'Zo. 2Jesusen' Zone' kan znna xtiza'
Dios, Bennen' bzoe' Le' latje chie', na' Zone' kan
ben Moisés, benne' bene' kan znna xtiZa' Dios, da'
bene' lawgak ydgo'te bendch ka' che Dios. 3 Jesusen'
nakze' blo ka Moisés na', nich ga'n zene' Le', kan
nakze blo to benne' nak chie' to yo'o ka no benne’
wen Zin zoe' lo yo'on'. 4 Yégo'te yo'o, zoa no benne'
benen’, san Dios bene' yogo'te da' zle'elZo. 5 Da'li
Moisés na' bene' kan znna xtiZa' Dios lawgak benach
ka' che Dios, san goke' ka to benne' wen Zin, nich
bdie' da' ka' wnnakze Dios lawgak benach ka'. 6 San
Benne' Criston' nake' Zi'nkze Dios, na' Zone' kan
znna Xxtiza' Dios. Na'a benach ka' che Dios zej
yoe'e lo ne'e Le'. Zo0'o nakZo bendach ka' che Dios
cha' ganZo choch na' zejte Za ze lawte Za ka', kan
Zon chochzZo lazdo'Zo, na' kan ZebélenlZo da' Zxen
laze'Zo.

De latje gan yezli' ldaze'gak bendch ka' che Dios

7Chelen, nyejwle'e yiche kan wnnd Dios Be'La'y,
da' znnan:
Na'a, cha' Zénlele da' zchalj Dios,
8bi gonle zide lazdo'le
kan bengak benne' ka' bZi'igake' che Dios
katen' gonegekle' si' bia'gake' Le' lo latje dach.
9 Gonegekle xa xto'le ka' si' bid'gake' neda'
la'kze blé'egekle' da' ka' bena' choplalj yiz.
10 Che len bZa'a benach ka' wnnita'gake' Za na’,
na'wnnia': “Zchixtezgekle' kan zza' 1aze'gake'.
Bi Zénegekle' yéngekle' da' Zénela' gongake'.”
11 Che len bZa'a 1égake', na' ben chocha' xtiZa'a, na'
wnnia'":
Bi chd'ogake' gan yezi' laze'gake' tzen len neda'.
121e gape chi'i kwinle, zi'na'do' ka', nich bi gonle
zide yichj lazdo'le nitole le'e, na' bi kwaslenle Dios
ban, na' bi wsanle Zejle'le che Dios. 13 Na'a, le
wzejni'il tole yetole ydgo'te Za, kate' ne naken Za ni
zoaZo na'a, nich bi gon lazZe'l da' nak dola' le'e, na'
bi gonle zide yichj ldzdo'le nitole le'e. 14 Yogo'teZo
gonlenZo Benne' Criston' tzen cha' ganzo choch na'
zejte Za ze lawte Za ka', kan wzo law Zon chochzo
kwinZo.
15Ki Zala' gonZo kate' ne znna xtiZa' Dios:
Na'a, cha' Zénlele chi'i Dios,
Bigonle zide yichj lazdo'le,
Kan bengak benne' ka' bZi'igake' che Dios.
16 ;Noz benne'ka' béngekle' xtiZa' Dios, na' bZi'igake'
chie' Le'? Yogo'te benne' ka' bebéj Moisés lo yeZlyo
Egipto béngake' ki. 17 ;Noz benne' ka' bza'a Dios
légake' choplalj yiz? Gokgak benne' ka' béngake'
dola', na' gétgake' lo latje dach. 18 ;Noz benne' ka'
Dios ben choche' xtiZe'e, na' wnné' bi cho'ogake'

gan yezi' 1aze'gake' tzen len Le'? Gokgak benne' ka'
bi béngake' kan znna xtiZa' Dios. 19 Na'a, Zakbe'elZo
bi gok chd'ogake' ga na' dan' bi bejlé'gake' che Dios.

1Na'a, kate' ne nga'n da' bchebe laZe' Dios, gone'
ga gak cho'oZo latje chie' gan yezi' laze'Zo, Zala'
ZébeZo wnitZo latje cho'oZo ga na'. 2 BenlZo Zo'o
diZza' chawen' kan béngekle' 1égake', san diZan' da'
béngekle' bi goklenen légake', dan' bi bejlé'gake' che
Dios katen' béngeklen'. 3 Zo0'o Zejle'Zo che Dios, na'
cho'oZo latje chie' gan yezi' laze'Zo. Naken kan
wnna Dios:
Che len bZa'a légake'
na' ben chocha' xtiZa'a, wnnia':
“Bi chd@'ogake' gan yezi' laze'gake' tzen len neda'.”
De latje cho'oZo gan yezi' 1aZe'lenZo Dios tzen, la'kze
beyo6z ben Dios xchine' Za ni'te katen' bene' yeZlyo
nga, na' ba bezi' laZe'e. 4 Nyejw le'e yiche la'y da'
zchaljen kan nak che Za gaze Za, da' znnan: “Bezi'
laZe' Dios Za gaZe Za lo Zin da' bene'.” 5 Ga yoble
znnan: “Bi cho'ogake' gan yezi' 1aze'gake' tzen len
neda'.” 6 Benne'ka' béngekle' diza' chawen' zga'ale,
biwyd'ogake' ga na' dan' bi béngake' kan znna xtiza'
Dios. Che len, Zala' cho'ogak benach yoble ka' ga
na'. 7 Che len, lezka' bloe'el Dios to Za yoble, na'
wnné': “na'a Za.” Ka' goken, kate' ba wdé yiz zan,
na'bchalj Dios lo na' Dabi, kan nyejw le'e yiche la'y,
da' znnan:
Na'a Za, cha' Zénlele da' zchalj Dios,
bi gonle zide lazdo'le.
8 Chela' ben Josué ga bezi' ldZe'gake', bi bchalj Dios
wdé na' che yetd Za katen' yezi' 1aze'gak benach

ka' tzen len Le'. 9 Che len, nga'n latje chegak
benach ka' che Dios nich yezi' laZe'lengake' Le' tzen.
10Benne' ka' chd'ogake' gan yezi' laZe'gake' tzen len
Dios, yezi' laze'gake' lo Zin da' Zongake', kan bezi'
laZe' Diosen'lo Zin da' bene' Le'. 11 Che len, Zala' we'
laZe'Zo cho'oZo gan yezi' laZe'lenZo Diosen' tzen. Bi
Zala' wZi'iZo che xtiZe'e kan bengak benne' ka' bi
bejlé'gake' che Dios, na' bi wyd'ogake' ga na'.

12 XtiZa' Dios nakkzen ban, na' napkzen yela'
wak. ZchogZen ka Zon to ya ntoche' da' ntochen'
beZope la'al. Zchogen gan zej nZag be' nakkzZo, na'
da' zoa lo yichj lazdo'Zo, ka nak to da' chazen ga
Zinten lo Zitlo bin. Zonen ga nak bia' da' zbek yichjZo,
na' da' zza' 1a%e'Zo. 13 Bi be gak wkache'Zo gan bi
gak Dios le'elen'. YOgo'te da' benkze Dios nla' lawn,
na' nZojen lawe' law law Dios. Lawe' Le' Zon byenen
wloe'elZo da' ka' da' benzo.

Jesus nake' Bxoz Blo, Benne' zente

14 Zoa cheZo to Bxoz Blo, Benne' zente, Bennen'
beyepe' ya'aba che Dios. Bennen' nake' Jesus, Zi'n
Dios. Che len Zala' ga'nZo choch lo da' nzi' lo na'Zo.
15 Zoa cheZo to Bxoz Blo, Bennen' gak yeyache'
laze'le' Zo'o kan nak da' Zaken cheZo, dan' ben da'
xiwe' da' gonelen gon ga baga' Lekze' dola' dot kan
Zonen da' Zénelen gonen ga baga'Zo Zo'o dola', san
Jesusen', bi be dola' bene'. 16 Che len, dot laZe'Zo
Zala' biga'Zo gawze gan Ze' znna bia' Dios, Bennen'
Zaklene' Zo'o, na' nnablZo-ne' yeyache' laze'le' Zo'o,
na' lo yela' Zi'i laze' chie’, gaklene' Zo'o kate' bi da’
gaken chezo.

1Dios zbekze' no benne' Zénele' ladjw bendach ka/,
nich gake' bxoz blo, na' zzoe' le' nich gone' da' ka'
Zone'law Dios lo wlazgak bendch ka', na' nich wdie'
law Dios da' ka' znézjwgake', na' bia yixe' ka' zotgake'
lo bkog la'y ni'a che dola' da' zej nbage'e. 2 Bxoz
blon', dan' Zak chie' tlebe kan Zaken chegak yogo'te
bendach ka', gak gake' zen laZe' len benne' bi nnezle
ka', benne' ka' zchixgekle'. 3 Dan' nak bxoz blon'
benachze, che len Zala' wdie' law Dios to bia yixe',
bian' gote' lo bkog la'y, ni'a che dola' da' nbaga'kze'
le', kan Zone' ni'a che dola' da' zej nbaga' benach
ka'.

4 Bi gak nité benne' gon kwine' bxoz blo, san
Dios zbie' no benne' Zala' gake' bxoz blo, kan wZie'
Aaron, bennen' goke' bxoz blo neZzw. > Lezka' goken
che Benne' Criston', bi ben kwine' Bxoz Blo, san
Dios bzoe' Le' Bxoz Blo. Kan nak da' ni, Dios goze'
Le":

Le'nako' Zi'na'.

Bzoa' Le'na'a.

6 Lezka' goZe' Le' kan nyejw ga yoble, katen' wnné":
Le' nadktezo' Bxoz,

kan gok Melkisedek bxoz.

7 Benne' Criston', katen' wzoakze' yeZlyd nga,
bchdljlene' Dios, na' gota'yoele' Le'. WZéZeyi'e, na'
wZeZe' law Dios, Bennen' gok yeslé' Le' lo yela' got,
na' Dios benle' chie' dan' bZebe' Dios dot laZe'e.
8 La'kze goke' Zi'n Dios, bsedle' gone' kan znna xtiZa'
Dios ni'a che da' ka' gékgaken chie’, da' ka' wzake'e.
9 Katen' ba gok Benne' Criston' dot kan Zala' gak
Bxoz Blo, na' Dios bene' Le' Benne' Zeslé' to chi'ize
yOgo'te benne' ka' ZOngake' kan znna xtiZe'e. 10 Naz

Dios bzoe' Le' Bxoz Blo kan gok Melkisedek na'
bxoz blo.

Zon zoZ cheZo wZi'iZo che Benne' Cristo

11 Kan nak da' ni, Zala' wchadljlento' le'e da'
zan, dan' naken zede wzejni'ilto' le'e, dan' bi na'
chejni'ilele. 12 Ba wdé Za Zala' gak wsédlele le'e
benach ka' xtiZza' Dios, dan' ba bénlele scha, san
Zon byenen no benne' wsedle' le'e da' yoble da' bi
naken zede dan' ba nzi' lo na' no benne' zzo lawe'
Zejli'e che Benne' Criston'. Nga'nle ka to xkwide'
Ze'ndo', bi'don' ne Zaze'be' niZe', na' bi gak gawbe'
yela' waw choch. 13No benne' Zon byenen soa no
benne' wsedle' le' da' bi naken zede, nake' ka to
xkwide' ne Zaze'be' nize'. Bi nsedle' kan nak tlebe
len da' naken chawe'. 14 Yela' waw choch naken
da' Zawgak benne' ka' ba zej nake' benne' wale ka',

benne' ka' Zdnbia'gekle' da' naken chawe', na' da'
binaken chawe', dan' ba bkdngekle' Zin yela' Zejni'il
chégake'.

1 Che len, bi Zala' wsédtezlZo da' ka' ba bs-
edlZo katen' wzo lawZo ZenlZo kan nak che Benne'
Criston'. Zala' g6lZeZo lo yichj lazdo'Zo nich gakZo
dot li laZe' benach chie' ka'. Bi Zon byenen wsedlzo
da' yoble da' ka' bi zej naken zede:
kan zala' yeyat laze'Zo, na'
kan biZ Zala' gonzo da' kegle ka', na’
kan Zala' chejle'Zo che Dios, na'
2da' ka' ZsedlZo kan Zala' yezoaZo nis, na'
kan Zala' xoana'Zo benach ka' Zejlé'gake' che Benne'

Criston’, na'
kan yebangak benne' gat ka', na'

kan chog Dios chegak benne' wen da' zinnj ka'
gatgake' to chi'ize.
Cha' ba nsedlZzo ydgo'te da' ki bi Zon byenen
wsédZelZon. 3Ki gonZo cha' Dios gonne' Zo'o latje.
4-6 ;Wak gonZo ga yeyat laZe'gak da' yoble benne'
ka' Zebéj yichjgake' Dios, na' zZi'igake' chie' Le'?
Cha' bzin bani' che Dios lo yichj lazdo'gake', na'
cha' wzi'gake' da' znezjw Dios, na' gokgake' toze
len Dios Be' La'y, na' cha' wzi'gake' diza' chawen'
che Dios, na' yela' wak che da' za', na' cha' naz
yebéj yichjgake' Dios, na' wzi'igake' chie' Le', bi gak
gonzo ga yeyat laze'gake' da' yoble, dan' gaken kan
wda'gake' Zi'n Dios le'e yag kroze da' yoble, na' gon
ditjgekle' Le' lawgak yOgo'te benach ka'. 7 Benne' ka'
ZOngake' ki zej nake' ka yeZlyon' da' zzin' nis yejw
da' zbixen lawlen zan chi'i. Cha' yeZlyon' znezjwn
da' yebélengekle benne' ka' Za'ngaken', na' Dios Zaz
laZe'en, 8 san cha' zzoazen lba yeche', na' bisga',
na' nga'n ditjen, na' nbaga'n zia, na' ba naken da'
wzeyZon.

Da' Zxen ldze'Zo da’ Zonen ga zga'nZo choch

9 La'kze zchaljto' ki, ljeZto' ka', nZi'ilto' le'e,
na' Zeklto' nakle ka yeZlyon' da' znézjwle'en, na'
Zebélenlele yela' wesla da' ba nzi'le. 10 Dios nake'
chawe', na' bi gal laZe'e Zin chawe' da' benle, na' da'
ka' benle dan' nZi'ilele-ne', na' kan goklenle benne'
ka' che Dios, na' zej Zaklenle 1égake'. 11 Na'a, Zénelto'
we'laze'le ljeZle tole yetole, na' gonle ki na' zejte Za
ze lawte Za ka', nich gata' chele dot da' Zxen laze'le.
12 Zénelto' bi gakle za'wed, san gonle kan Zongak
benne' ka' Zejlé'gake' che Dios, na' kwezle zen laze',
na'si'le da' ka' bchebe laZe' Dios gonne' chezo.

13 Ki naken dan' ben choch Dios xtiZe'e katen'
bchebe laZe'e bi da' wnezjwe' che Bran. Dan' bi
zoa no benne' nakZe' blo ka Dios, che len ben
choche'xtiZe'eni'a chela' kwinze'. 14Kiwnnda Dios:
“Da’' li gon chawa'a le', na' gona' ga chanle'e za's0'
ka'.” 15 Bran na' wleze' zen laZe', na' gota' chie'
da' bchebe laze' Dios wnezjwe' chie'. 16 Kate' to
benne' Zon choche' xtiZe'e, Zon chochen' ni'a che to
benne' nakze' blo ka le', na' da' ni zzoa Zin yoOgo'te
diZza' bizjw, dan' ben choche' xtiZe'e. 17 Che len
katen' Dios ben choche' da' bchebe laZe'e gone',
ben chochen' ni'a che la' kwinze'. Bene' ki dan'
gonele' wloe'ele' benne' ka' Zala' si'gake' da' bchebe
laze'e wnezjwe' chégake', nakkzen, na' to chi'ize ze'
da' bzoa lawe' gone'. 18 Dan' bchebe laZe' Dios, na'
dan' ben chochen', da' chopen ki batkle chd'gaken,
na' kan nak chegak da' chopen ki, bi gak gon
laze' Dios. Ki ben Dios nich gakkzen chezo to da'
yeyon zen Zo'o. Zxen laze'Zo Le', gata' cheZo da' zbez
laZe'Zo dan' bzoen' cheZo. 19Dan' Zxen laZe'Zon zzoa
chochtezen yichj lazdo'Zo, na' naken ka to do ya da’'
Zzoa Zin to barkw zen. Dan' Zxen lazZe'Zon Zape chi'i
Benne' Criston' ni'a cheZo gan zoa Dios ya'aba, na'
Zen'lo latje la'y dan' zoan xkoze'le laZe' da' nalan' lo
yodon' da' zoan ya'aba che Dios. 20 Wyd'o Jesusen'
lo wlazZo Zo'o gan zoa Dios ka to benne' zloe'ele'
Zo'o nez, na' Dios bzoe' Le' Bxoz Blo to chi'ize kan
gok Melkisedek bxoz blo.

7

Jesus nake' Bxoz Blo kan gok Melkisedek
1 Melkisedek goke' benne' wnnd bi'e lo yez
Salem, na' lezka' goke' bxoz che Dios, Bennen'

zente. Kate' ne zeza' Bran, zeyeje' wdé gok wdile
katen' blej bchochje' benne' wnna bia' ka', na'
bZoj Melkisedek na', na' bejchage' Bran na', na'
wnnable' Dios gon chawe'e Bran na'. 2 Bran na'
bnezjwe' Melkisedek na' to kwe' che to chi kwe'
che yoOgo'te da' wzi'e lo wdilen'. Da' zejlas la
Melkisedek na' znnan len diZa' XiZa': “Benne' Wnna
Bia' Chawe' na' lezka' nake' benne' znna bi'e lo
yeZ Salem, da' znnan len diZa' XiZa": “Benne' Wnna
Bia' Zka'n Zie'” 3 Bi nyejw le'e yiche da' znnan
wnnita'gak Xa xne'e, 0 xa xta'we' ka', na' bi nyejw
Zagolje' 0 Za gote', san nake' kan nak Zi'n Dios dan'
nake' to chi'ize bxoz blo.

4 Le wia nga, kan gok Melkisedek na' zen, dan'
xaZo Bran na'kze bnezjwe' chie' to kwe' che to chi
kwe' che da' wlejen'lona'gak benne' wnna bia' ka',
benne' ka' blej bchochje' lo wdilen'. 5 Lo da' bzoj
Moisés, Dios wnné' benne' ka' zej nake' za'so Lebi,
benne' ka' zej nake' bxoz ka', si'gake' to kwe' che
to chi kwe' che da' zzi'gak benach Israel ka', la'kze
zej nake' ljéZgake' ka', dan' yoOgo'tegake' zej nake'
za'sO Bran na'. 6 Melkisedek na' bi nake' ljéZgake',
san wzi'e to kwe' che to chi kwe' lo na' Bran na’,
bennen' wzi'e da' ka' bchebe laZze' Dios wnezjwe'
chie'. Lezka' Melkisedek na' wnnable' Dios gon
chawe'e Bran na', 7na' bi gak nito benne' wZi'e che
da' znnan: “Bennen' nakZe' blo law Dios znnable'
Dios gon chawe'e bennen' nakze' gaxjw.” 8 Na'a,
Zani zoaZo na'a, benne' ka' zzi'gake' to kwe' che to
chikwe'lona'gak benachka'lezka' zej nake' benach
Zatgakkze', san Melkisedek na', zoa da' znnan kan
nak chie', da' znnan zoe' nbane'. 9 Na'a, gak nnazo
kan nak che Lebi, na' chegak za'soe' ka', benne' ka'

zzi'gake' to kwe' che to chi kwe' lo na'gak bendach
ka', lezka' wdizjwgake' to kwe' che to chi kwe' katen'
Melkisedek na' wzi'e to kwe' che to chi kwe' lo na'
Bran na', xa gole wdé chégake'. 10 Ki naken dan'
gak nnaZo Bran na' ne noe'e Lebin', na' za'soe' ka'
li'e katen' Melkisedek na' bejchage' le', dan' bi na'
galjgake'.

11 Bendch Israel ka' zzi'gake' xtiza' Moisés lo
na'gak bxoz ka', benne' ka' zej nake' za's6 Lebin',
gan lezka' nbab Aardn, bennen' goke' bxoz blo
nezw. Na'a, chela' gak yeyakgak benach ka' dot
chawe' law Dios dan' Zongake' kan znna da' bchi'le
Moisés na', bi gon byenen soa yeto bxoz kan gok
Melkisedek na', na' kege kan gok Aarénna'. 12Cha'
bcha' Dios kan Zala' gak bxoz, na' Zon byenen
wché'e da' zchi'le' benach ka'. 13 XanZon', Bennen'
nyejw le'e yiche da' ki kan nak chie’, nbabe' yetd
kwe' za'so Israel ka naken da' nbab Lebin', na'
che kwe' za's6 ka' gan nbab XanZon', nito benne'
goke' bxoz law Dios. 14 Naken ki dan' nak bia'
golj XanZon' lo kwe' ljez ka' Jud4, na' Moisés na' bi
bchalje' che Juda na' katen' bchalje' chegak benne'
ka' Zala' gakgake' bxoz ka'.

15 Nak bia' da' ni ni'a che da' Zaken na'a. Kan
gok Melkisedek na' bxoz, ba bloe'e law yetd Bxoz,
Jesusen'. 16 Benne' ni, bi nake' Bxoz dan' znna da'
bsedle Moisés na' kan zej nak ljeze' ka', san nake'
Bxoz dan' nape'yela' wak che yela' nban da' batkle
yeyoZen. 17 Nyejw le'e yiche la'y da' zzoa lin chie'
Le',da' znnan:

To chi'ize nako' Le' Bxoz

kan gok Melkisedek bxoz.

18 Na'a, ba wdé che diza' golen' ka Zala' gak bxoz,
dan' bi wdapkzen yela' wak, na' bi be gok gonen.
19 Dan' bchi'le Moisés bi gok yeyonen dot chawe'
benach ka' law Dios. Na'a, ba wyd'o to da' Zxen
laZe'Zo da' nakzen chawe’, da' Zonen ga gak biga'Zo
law Dios.

20 Katen' ben Dios ga nak Jesusen' Bxoz, ben
choche' xtize'e. 21 Bi ben choch Dios xtiZe'e katen'
wZie' benne' ka' nich gakgake' bxoz ka', san katen'
wzie' Jesusen' nich gake' Bxoz, na' ben choche'
XtiZe'e, na' wnne"

Ben chocha' xtiZza'a neda’, Xano', wnnia":
“Biwcha'a kan gona'.

To chi'ize nako' Le' Bxoz

kan gok Melkisedek bxoz.”

22 Che len, Benne' Criston' nake' Bennen' Zone' ga
nakkze diZan' da' zka'n chawe' dan' nakZen chawe'
ka gok da' neZzwn'. 23 Bxoz ka' gokgake' benne' zan,
dan' bi gok ga'ngake' nga dan' gotgake', 24 san dan'
zOateze Jesusen', to chi'ize nake' Bxoz, na' batkle
gon byenen chaz no benne' latje chie' nich gake'
bxoz. 25 Che len, to chi'ize gak Jesusen' yeslé'
benne' ka' zbiga'gake' law Dios, ni'a che la Jesusen’,
dan' zbéateze' nbane’, na' znne chawe'e lo wlazgake'
law Diosen'.

26 Ben byenen soa to Bxoz Blo ki cheZo. Nake'
la'y, na' dot chawe', na' bi Zonlene' benne' dola' ka'
tzen, san nakZe' zen ka ydgo'te da' Zen' ya'aba che
Dios. 27Jesusen' bi nake' kan zej nak bxoz blo ka/,
benne' ka' nnita'gake' yeZlyo nga, dan' ben byenen
wdégake' Zen law Dios tZa tZa. Bétgake' bia yixe' ka'
lawe' Le' ni'a che dola' da' zej nbaga'kze', na' wdé na'
tlebe béngake' ni'a che dola' da' zej nbaga' benach

ka'. Na'a, Jesusen', toze chi'i bdie' Zen law Dios,
katen' bde kwine' lJaw Dios, na' blalje' xchenkze'
ni'a che dola' da' zej nbaga' ydgo'te benach ka'.
28 Lo da' bchi'le Moisés, bendach ka' bi zej nake' dot
chawe', zej nake' bxoz, san wdé bZin da' bchi'le
Moisés ga ni, Dios ben choche' xtiZe'e, na' bene' ga
nak Zi'nkze' Bxoz Blo, dan' nake' dot chawe' kan
Zala' gak to bxoz che Dios.

8

Jests nake' Bxoz Blo cheZo

1 Na'a, kan nak da' ba wnnia', znnan ki: zoa to
Bxoz Blo ki cheZo, Bennen' wzi'e kwit li Za che Dios
gan Zi'e, znna bi'e ya'abd. 2 Le' Zone' Zin ka Bxoz
Blololatjen'dan'naken dotla'y, dan' naken yodon'
dan' bchis XanZo Dios, na' kege benne' ka'. 3 Dios
zbie' yOgo'te bxoz blo ka' nich wdégake' lawe' Le' da’'
ka' znézjwgak bendach ka', na' lezka' xchengak bia
yixe' ka'. Che len ben byenen soa da' wdé Benne'
Criston' law Dios. 4 Chela' zoe' yezZly6 nga, bi gake'
bxoz, dan' zej nnita'teze bxoz ka' nga, benne' ka'
zdégake' law Dios da' ka' znézjwgak benach ka' kan
znna da' bchi'le Moisés. > Bxoz ki Zongake' Zin che to
da' zloé'ezelen, dan' naken ka to bxin che dan' zoan
ya'aba che Dios. Ki naken dan' wnna Dios katen'
goZe' Moisés gone' yo'o yiddon', na' wnné': “Bwia
nga, ben yogo'te dot kan nak dan' bloe'ela' le' law
ya'a na'.” ¢ Na'a, Bxoz Blo cheZo ni, Zone' Zin che
da' zdka'Zen, na' ni'a che da' bene' Le' zoa cheZo to
diZa' da' zka'n chawe' da' zaka'Zen, dan' zchaljen che
to da' zaka'Zen, dan' bchebe laze' Dios gatan' cheZo.

7Chela' wdape diZan' da' zka'n chawe' da' neZwn'
dot yela' wak, bi ben byenen soa to diZa' beZope

da' zka'n chawen'. 8 Na'a, Dios zloe'ele' bi beyakgak
benne' ka' dot chawe' lawe' Le' katen' bchalje' dan'
nyejw le'e yiche la'y, da' znnan:

Le wia nga, znna Xanzo Dios: “Za'gak Za ka'

katen' wzoa' to diZa' kobe da’' wka'n chawen’,

dan' gonlena' benne' Israel ka', na' benne' Juda ka'.
9Bi gaken kan gok diZan' da' zka'n chawen/,

dan' bénlena' xa xt0'gake' ka/,

Zana' bexwa' na'gake’,

na' bebéjgaka'-ne' lo yezlyo Egipto.

Dan' wléj yichjgake' diZa' chia' da' zka'n chawen/,
neda' wléj yichjgaka'-ne'.” Ki znna XanZo Dios:
10“Che len, ki gak diZa' da' wka'n chawen'

dan' gonlena' bendch Israel ka'

te Za ki.” Ki znna XanZo Dios:

“Wchiza' lo yichj lazdo'gake' da' wchi'la’

na' wzojan' lo yichj lazdo'gake'.

Naz gaka' Dios chégake'

na' légake' gakgake' bendch chia' ka'.

11Bi gon byenen no benne' wsedle'ljeZe', na' nne':
Benbia' XanZo Dios.

Ki gaken dan' gonbia'gake' yOgo'tegake' neda’,

gan so law no benne' nake' gaxjw,

na' zejte no benne' nake' blo.

12Yeyache'laze'la' 1égake’,

na' yenit lawa' da' kegle da' béngake',

na' biz chejsa'laza'a dola' da' zej nbage'e.”

13 Katen' bchalj Dios che to diZa' kobe da' zka'n
chawen', naken dan' ba bgole diza' nezwn', na' za'
te che dan' ba ngolen, na' ba naken da' ba wdén.

9

Latj la'y da' Zen' ngaze, na' Latj La'y da' Zen'
ya'aba

INa'a, kan nak diZan'da' zka'n chawe' da' nezwn',
wnnita'gak da' zchi'l ka' kan Zala' wka'n zenZo Dios,
da'ka'bzaggaken diZan'. Latjela'y, da' bZagen diZan',
goken che yeZly6 nga. 2Ki gok yo'o la'y na' da'
gokenyid. Lolatjen' da' wZén' lawle, dan' nzin' latje
la'y, wnnita'gak da' ka' nwa'gaken yi', na' bkog la'y
gan bkwd'gake' yet xtildo' ka' law Dios. 3 XkdZe'le
lazZe' beZope dan' nalan' lo yo'on', wzda latjen' da'
nzin' latje la'yte, 4 na' lo latjen' wzoa to bkog da'
goken oro gan bzéygake' yale, na' lezka' wzda to
kak ga na', gan wy0'o diZan' da' zka'n chawen’, na'
gokw kak na' oro, na' loe'ele kak na' wnnita'gak
ziga'don' da' goken oro, gan wyd'o yet xtildo' da'
nzin' mana, len bar che Aardn, dan' beyeklen ni'a
ne'ndo’, na'lezka' yej blag ka', gan nyejw diZan' da'
zka'n chawen'. 56 Law kak na' wnnita'gak chope
whbas che ya'aba ka', da' ka' gokgaken oro, na' zej
nzin' kerubin che latje gan bloe'e law Dios, na'
zoagak Xilgaken lawle latje gan bde bxoz blo Zen che
to zila'do' ni'a che dola'. Ki bnnita' chawe'gake' da'
ki. Zéztezgak bxoz ka' lo latjen' da' Zen' lawle, gan
ZOngake' Zin chégake' che da' zka'n zéngake' Dios. Bi
gak wchalja' na'a dot kan gokgak da' ki.

7 Lo latje beZopen', toze bxoz blo wyoé'e toze
chi'i twiz twiz, na' bi'e Zen, da' bdien' law Dios ni'a
che dola' da' nbaga'kze' le', na' lezka' ni'a che dola'
da' zej nbaga' benach ka', dola' ka' béngake' da’'
bi gokbe'egeklen'. 8 Dios Be' La'y zzejni'ile' Zo'o bi
gok la'Zo law Dios na'kze kate' ne zkdngekle' Zin lo

latje la'yen' da' Zen' lawle lo yo'o la'y da' goken yid,
da' bZagen diZa' neZwn' da' zka'n chawen'. 9 Da' ki
zej naken to da' zloé'ezelen da' Zaken na'a Za. Da’'
ka' bdégake' law Dios len Zen chegak bia yixe' ka',
bia ka' bétgake' law Dios, bi gok yeyoOngaken yichj
lazdo'gak benne' ka' dot chawe’, benne' ka' bka'n
zéngake' Dios ki. 10 Da' ki bloé'ezegeklen kan nak
chegak da' we'j bdawgake', na' kan Zala' gon chawe'
kwingake', na' che da' bsedle Dios kan Zala' gak che
bela' Zen chégake'. Dios bnnite' da' ki chégake' na'
zZejte Za Zala' wché'e yogo'te da' ka'.

11 Na'a, ba bedjla' law Benne' Criston', Bennen'
nake' Bxoz Blo che da' naken dot chawe', dan'
bla' lawn ni'a che da' bene' Le'. Latje La'y gan
wyoé'e Le' naken blo, na' naken dot chawe', na'
bi naken da' bengak bendach ka', na' bi naken che
yeZly6 nga. 12 Na'a, ba wyd'o Benne' Criston' lo
Latje La'yen',da' Zen' Za'le, kege len xchengak bezdo'
ka', na' xchengak chibo ka', san len Zen chekze'.
Toze chi'li wyoé'e lo Latje La'yten', na' ka' goken,
bene' ga belaZo to chi'ize. 13 Da'li, xchengak beze
ka', na' chibo ka', na' de chegak bezdo' ka', bia
bzéygake'-ba' law Dios, da' ka' bchébgake' lo yichj-
gak benne' ka' zej nbage'e dola', gok yeka'gaken
dola' ka' da' zej nbaga' benach ka' nich yeyongaken
légake' chawe' lo bela' Zen chégake' kan nak che
yela' yodo' chégake'. 14 Na'a, xchen Benne' Criston'
gonle'eZen ki, dan' bde kwine' law Dios, na' goke'
dot chawe', na' Dios Be' La'y, Bennen' zdateze',
wzobalene' Le'. Na'a, xchen Benne' Criston' Zeyonen
yichjlazdo'Zo dot chawe'lo da' ka' whaga'Zo, da' ka'
ZOngaken ga gatgak bendach ka'. Ki bene' nich gak

biga'Zo nich gonZzo Zin law Dios ban.

15 Che len Jesus, Benne' Criston', nake' Bennen'
ben choche' diZza' koben' da' zka'n chawe', dan'
gote' Le', na' beké'e dola' da' wbdga'gak benach
ka' kate' ne zoa diZa' neZwn' da' zka'n chawen'.
Lezka' gote' nich gak si'gake' da' ka' bchebe laze'
Dios wnezjwe' chegak benne' ka' wZie', da' ka'
zOatezgaken. 16 Kate' Zat to benne', na' cha' ba bzoje'
le'e yiche kan Zala' chisgake' da' ka' wdape', Zon bye-
nen gak bia' ba nat bennen' nich gak gongake' kan
znna dan' bzojen'. 17 Kate' ba nat bennen', naz gak
goOngake' kan znna diZan', san kate' ne zoe' nbane',
bi gak géngake' kan znnan. 18 Che len, diZa' nezwn'
da' zka'n chawen' wzakan' dan' gok chochen ni'a
che Zen, da' zloe'elen zoa no benne' gote'. 19 Katen'
Moisés bloe'ele' benne' ka' kan zejnak ydgo'te xtiza'
Dios, na' bexwe' Zen chegak bezdo' ka', na' chegak
chibo ka', dan' nchixen nis, na' bexwe' to yixe'do’
da' nzin' hisopo, na' yicha' zila' da' ne'jen xna,
na' len da' ki bxite' Zen dan' nchixen nisen' law
yiche gan nyejw XtiZe'e, na' lezka' lawgak benach
ka'. 20 Naz goZe' 1égake": “Da' ni naken Zen da' Zon
chochen diZan'da'zka'n chawe'da' bchi'le Dios Zo'o
gonZo kan znnan.” 21 Lezka' Moisés bxite' Zen na'
lo latje la'y da' goken yid, na' lawgak yogo'te da'
bkongekle' Zin lo latje la'y nich bka'n zéngake' Dios.
22 Kan znna XtiZa' Dios, yelate'ze ka dachgak yogo'te
Zala' yeyOn Zen 1égaken chawe', na' cha' bi wlaljgake'
Zen, biyegd'a dola'.

Xchen Jesus, Benne' Cristo, Zekd'an dola'
23 Ki naken, ben byenen wzda da' beyonen
chawe' yodo' da' Zen' yeZlyé nga da' naken to da’'

zloé'ezelen kan nak dan' Zen' ya'aba che Dios, san
kan nak dan' Zen' ya'aba che Dios, ben byenen
soa to da' yeyonen chawe' benne' ka' chd'ogake'
ga na', dan' zaka'zen ka xchengak bia bezdo' ka'.
24 Bi wyd@'o Benne' Criston' lo latje la'yen' da' ben-
gak bendach ka', dan' naken to da' zloé'ezelen kan
nak dan' naken dot li laZe', san wyoé'e Le' ya'aba
na'kze nich gak la' lawe' na'a law Dios lo wlazzo
Zo'o. 25 Bxoz blo, bennen' zoe' yeZly6 nga, Zoe'e
latje la'yte twiz twiz len Zen chegak bia beZe ka/,
san bi Zon byenen cho'o Benne' Criston' zan chi'i
nich got kwine' law Dios. 26 Chela' goken ki, na'
gon byenen saka' Benne' Criston', na' gate' zan
chi'i Za ni'te kate' ne Zata' yezZly0, na' zejte na'a Za,
san na'a, kate' nak Za ze lawte Za ka', toze chi'i bla'
lawe', na' to chi'ize bde kwine' law Dios, na' gote'
nich beké'e dola' cheZo. 27 Kan Zon byenen gatgak
yo0go'te bendach ka' toze chi'i, na' te na' Dios wchi'a
laZe'e 1€gake’, 28lezka', toze chi'i got Benne' Criston’,
na' bde kwine' law Dios nich beké'e dola' da' zej
nbaga' benne' zan. Na'a, la' lawe' da' beZope chi'i,
kege nich yeké'e dola', san nich yeslé' to chi'ize
benne' ka' zbézgake' Le'.

10

1Da' bchi'le Moisés Zo'o goken to da' zloé'ezelen
kan nak da' chawe' da' zan', na' bi goken dot kan
naken. Che len, dan' bchi'le Moisés gongake' bi gok
yeyonen benne'ka' dot chawe’, benne'ka' bla'gake'
law Dios twiz twiz, na' bid'gake' Zen chegak bia
beZdo' ka', dan' bdétezegaken' law Dios. 2 Chela'
gok yeyonen légake' dot chawe', na' bi bdétezgake'
Zen na' law Dios, dan' benne' ka' ba beyakgake' dot

chawe' biZz gdkbe'egekle' zej nbage'e dola'. 3 Zen
na' da' bdégake' law Dios twiz twiz benen ga be-
jsd' laze'gake' zej nbage'e dola'. 4 Ka' goken dan'
xchengak beZe ka', na' chibo ka', bi gok yeka'an
dola'.

5> Che len, kate' bla' Benne' Criston' yeZlyo nga,
goZe' Dios kan nyejw le'e yiche la'y, da' znnan:

Bi Zénelo' wdé no benne' Zen chegak bia beZe ka'
lawo' Le',
san beno' ga naka' neda' benachze.
6 Bi Zaz laZo'o wzéy no benne' bia beZe ka' lawo',
o wdé no benne' xchéngakba' lawo' ni'a che dola'.
"NaZzwnnia" “Zoa' neda' nga nich gona' kan Zénelo'
Le', Dios.
Naken kan nyejw le'e yiche la'y kan gaken chia'.”
8 Dan' nyejw zga'ale znnan: “Bi Zénele Dios wdé no
benne' Zen chegak bia beZe ka' lawe' Le'.” Da' ni
Zloe'elen Zo'o biZ Zaz laZe' Dios da' ni, la'kze lo da’
bchi'le Moisés goZ Dios 1égake' gongake' ki. 9 Wdé
na' znnan: “Zoa' neda' nga nich gona' kan Zénelo'
Le', Dios.” Da' ni zloe'elen Zo'o Zeka' Dios dan'
bdégake' lawe' Le' zga'ale, na' zzoe' latje chen da’
bde Zi'nkze' lawe'. 10 Na'a, Dios Zeyone' Zo'o dot
chawe' dan' ben Benne' Criston' kan Zénele Dios
katen' bde kwine' lawe' Le' lo wlazZo Zo'o, na' gote'
toze chi'i.

11 Da' li yogo'te bxoz ka', benne' ka' nnita'gake'
yeZly0 nga, zzégake' tZa tZa, na' Zongake' xchingake',
na' tlebe kan Zongake', na' zan chi'i zdégake'
xchengak bia beZe ka'law Dios, dan' bi gak yeka'an
dola'. 12Na'a, Benne' Criston', toze chi'i, to da' bdie'
to chi'ize law Dios ni'a che dola', na' naz bejzi'e kwit
li Za che Dios, 13 ga na' zbeze' Za gon Dios ga benne'

ka' bi zlé'egekle' Le' chawe' wz0da zibgake' lawe' Le'.

14 Ni'a che toze da' bdie' law Dios, to chi'ize bene'

ga zej nak benne' chie' ka' dot chawe', na' bdie'

légake' lo na' Dios. 15 Lezka' Dios Be' La'y zzoa lie'

da' wnné' zga'ale, na' nyejwn le'e yiche, znne":

16 Ki gak diZan' da' wkd'n chawen' da' gdénlena'
légake'

Te Za Kki. Znna XanZo Dios:

“Wchiza' xtiZa'a lo yichj lazdo'gake’,

na' wzojan' lo yichj lazdo'gake'.”

17Wdé na' wnné"

BizZ chejsa'laza'a dola' da' wbhaga'gake',

na' zia da' béngake'.

18 Chelen, cha'babegd'adola', biZ Zon byenen bida’'

wdeZo law Dios ni'a che dola'.

Gak biga'Zo law Dios

19 Na'a, zi'na'do' ka', gak biga'Zo law Dios dot
laZe'Zo ni'a che xchen Jesus, Benne' Criston'
20 ChéjlenZo to nez kobe, da' naken li laze', dan'
bzoa Benne' Criston', dan' zZinen xkoZe'le laZen'
da' bsejwen gan gak chd'ogake' latjen' da' nakten
la'y, dan' nnaZo, nezen' dan' bsaljwe' cheZo dan'
bdie' bela' Zen chekze'. 21 Jesusen' nake' BX0z zente
cheZo, na' znna bi'e bendch ka' che Dios. 22 Che len
gak biga'Zolaw Dios dotlaze'Zo, na'loyela' Zxen laze'
cheZo, dan' Zejle'Zo che Benne' Criston', dan' ba
beyone'yichj ladzdo'Zo dot chawe’, nich bi yesbaga'
lazdo'Zo Zo'o zia, na' beyone' bela' Zen cheZo dot
chawe' len to nis da' zdka'le'en. 23 Zala' soa chochZo,
na' bi gak chope laze'Zo kan nak da' Zxen laze'Zo
che da' nzi' lo na'Zo, da' bchebe laZe' Dios gonne'
cheZo, na' Le' Zone' kan znne'. 24 Zala' gon chochZo

toZo yetoZo, na' gonzo ga zi'ilZo ljezzo ka', na' gonzo
da' naken chawe'. 25 Bale bendch biZ zd6blengake'
Zo'o. Bi Zala' gonZo Zo'o kan Zongak benach ka', san
Zala' gon chochZo toZo yetoZo, na' gonZeZo ki dan'
zle'elZo za' Zin Za yeld' XanZon'.

26 Cha' zéjlenZo ZonZo dola' kate' ba ndnbia'Zo da'
naken dot da' li, bi be zoa da' gak wdeZo law Dios
da' yekd'an dolan'. 27 Benne' ka' Zdngake' ki, lo
yela' zZebe chégake' Zelbeze' Za chog Dios chégake'
chd'ogake' lo yi' gabil, dan' wzéytezen benne' ka'
zZi'igake' che Dios. 28 Kate' to benne' bzoe' chela'ale
da' bchi'le Moisés, bétgake' le' cha' chope chonne
benne' ka' bzoa ligake' da' bene’, na' nit6 benne'
beyache' laZe'le' le'. 29 Na'a, cha' no benne' wzde'
chela'ale Zi'n Dios, wzde' chela'ale xchene' da' Zon
chochen dizan' da' zka'n chawen', dan' Zeyonen
Zo'o chawe', na' baga'Ze' zia. No benne' gone' ki
wka'ne' ka'ze Dios Be' La'y, Bennen' Zonne' chezo
da' ZiazjelZzo. 30 Ki gaken dan' nodnbia'Zo Dios,
Bennen' wnné': “Chia’' neda’' nak yela' Zezi' wzon.
Neda' yebi'a chegak bendch ka'.” Ki wnna Xanzo
Dios. Lezka' wnné': “XanzZon' wchi'a laze'e benach
chie' ka'.” 31 Zala' Zebe no benne' Zala' wsaka' zi'i
Dios ban le'.

32 Le chejsd' laZe' Za ka' da' ba wdégaken katen'
za' bzin bani' chele, na' bzdelele da' zan da' bsaka'
zi'gake' le'e. 33 BliZ zi'gak bendch ka' le'e, na'
besbaga'gake' le'e zia lawgak benach ka', na' le'e
bénlenle tzen benne' ka' wzdka'gake' ki. 34 Ka' goken
dan'beyache'laze'lele benne' ka' zej nyejwe' liz ya,
na'lo yela' Zebél chele bzdelele benne' ka' wléjgake'
liZle da' ka' gota' chele. Ki benle dan' nnézlele da'
nakZen chawe', na' da' z0atezen ya'aba che Dios zej

naken chele. 35 Na'a, bi wka'nle dan' Zxen laze'le,
dan' noan to da' zen da' yebi'i Dios chele. 36 Zon
byenen kwezle zen laZe', nich kate' ba benle kan
Zénele Dios gonle, na' si'le da' bchebe laZe'e gonne'
chele, kan nyejw le'e yiche la'y, kan wnna Dios, da’'
Znnan:

37Yet6 chi'ido'ze

la' Bennen' Zala' yide',

na' bi Zele'.

38 NazZ no benne' nake' chawe' lawa' neda’,

yeld bennen' dan' Zejli'e chia' neda'.

Cha' yekwase', na' wzde' neda'’ chela'ale,

biZ chaz laZa'a-ne'.

39 Na'a, Zo'o ni bi nakZo ka benne' ka' zkwasgake',
na' zzOagake' Dios chela'ale, na' kwia yi'gake', san
Zejle'Zo che Benne' Criston’, na' ba nzi'Zo yela' Zesla.

11

Kan Zala' chejle'Zo che Dios
1 Na'a, dan' Zejle'Zo che Dios, nnezlZo si'Zo da'
Zxen laZe'Zo, na' nak bia' da' bi na' le'elZo. 2 Ki
bejle'gak xa wdé chezo ka' che Dios, na' che len
nyejw le'e yiche la'y kan goken chégake', da' znnan:
“BeZobjgake' chawe' law Dios.”
3Dan' Zejle'Zo che Dios, nnezlZo bene' Le' yezZlyo
nga len to diza'ze. Lezka', katen' ben Dios ydgo'te da'
zle'elZo, bkonle' Zin da' bi na' soan.
4Dan' bejlé' Abel, zi'n Adan, che Dios, na' bdie'
Zen che bia yixe'do' ka' law Dios, to da' zdka'Zen
ka da' bde Kain, bi' biche'be' Abel na' law Dios, na'
che len Dios bchalje' che Abel na’, na' wnné' nake’
chawe', na' wdape' ba lane dan' bdie' lawe' Le'.

La'kze ba nat Abel na', na' zejte na'a Za, naken kan
ne zchalje', dan' bejli'e che Dios.

>Dan' bejlé' Enok, za's6 Adan na' che Dios, wdie'
ya'aba che Dios, na' bi gote', na' biz blé'egekle' le',
dan' Dios bechi'e le', na' nyejw le'e yiche la'y kan
nak chie', da' znnan: “Zga'ale kate' Dios bechi'e le',
Enok na' bene' da' Zaz laZe' Dios.” 6 Na'a, cha' bi
Zejle'Zo che Dios, bi gak gonZo da' Zaz laze'e Le', na'
nich biga'Zo law Dios, Zon byenen chejle'Zo zoakze'
Le', na' Zechebe' che no benne' znnable' Le' gdklene'
le'.

7Katen' Dios bzejni'ile' Noé kan Zala' gakgak da'
bina' gekle Noé na', dan' bejli'e che Dios, ben Noé
na'kan znna xtiZza' Dios, na' bene' barkw zenna' da'
nzin' Arka, na' lo barkwn' belagak ljeze' ka' tzen
len le'. Dan' bejli'e che Dios, bene' ga nak bia' nzog
chegak benach ka' nnita'gake' yeZlyo nga gatgake',
na' belé'lo nisen' dan' bejli'e che Dios.

8 Katen' Dios bliZze' Bran, dan' bejlé' Bran na'
che Dios, na' bene' kan znna xtiZza' Dios na', na'
bezé'e laze' nich cheje' lo latjen' da' Zala' si'e ka to
da' gaken chie' to chi'ize, na' bzZoje' laze' la'kze bi
wnnezle' gan Zala' cheje'. 9Dan' bejlé' Bran na' che
Dios, goke'ka to benne'zi'to' lo yezZlyon' da' bchebe
laZe' Dios wnezjwe' chie'. Wzde' to lo yo'o laze'do',
na' lezka' ben Isaak, zi'n Bran na', na' lezka' ben
Jakob, za's6 Bran na', benne' ka' bchebe laZe' Dios
wnezjwe' chégake' dan' bchebe laze'e wnezjwe' che
Bran na'. 19Ki ben Bran na', dan' bxen lazZe'e gata'
chie' yeZen' da' zoan to chi'ize len ze'e chen, dan'
ben Dios.

11 Lezka' Sara, zo'le Bran na', la'kze goke' no'le
whbiz, bejli'e che Dios, na' Le' bnezjwe' chie' yela'

wak nich golj to bi' Ze'n chie'. Golj to xkwide'
byodo' chie' la'kze ba wdé yiz chie’, dan' bejli'e
che Dios gone' kan znna xtiZe'e da' bchebe laze'e
chie'. 12 Che len, la'kze Bran na' ba bgol-li'e, goljgak
zanle'e za'sGe' ka', na' gokgake' kan zej nak belj
ya'aba ka', na' kan Ze' yoZ Zoa'a to yego zen, na' nito
benne' bi gak wlabe' 1égake'.

13 Yogo'te benne' ki gotgake', na' bi wzi'gake'
dan' bchebe laZze' Dios wnezjwe' chégake', san be-
jlé'gake' che Dios, na' zi'to'ze blé'egekle' dan' Zala'
si'gake'. Bejlé'gake' che Dios, na' bchaljgake' chen.
Ka' goken, bloé'egekle' zej nake' ka benne' zi'to'
ka', benne' ka' Zeldaze' yezly6 nga. 14 Benne' ka'
zchaljgake' ki, zloé'egekle' Zelyilje' to latje da' gaken
l47gake'. 15 Chela' belzd' laze'gake' ki che yeZlyd gan
bZdjgake', na' gok yeyéjgake' ga na', 16 san belzd'
laze'gake' che to yeZlyé da' nakZen chawe', dan'
zoan ya'aba che Dios. Che len bi Zedoé'el Dios kate'
znndgake' nake' Le' Dios chégake', na' ba bkweze' to
yeZ chégake'.

17 Dan' bejlé' Bran na' che Dios, katen' Dios
wzi' bi'e le', bdie' xkwide' Isaak chie' law Dios kan
zdégake' bia ka' Z0tgake'-ba' lawe' Le'. Ba wz0a Bran
na' wdie' xkwide' byo neZzw chie' law Dios la'kze
nakbe' xkwiden' bchebe laZe' Dios wnezjwe' chie'.
18 Ki bene' la'kze Dios goZe' le', na' wnné'": “Lona'
xkwide' Isaak chio' gona' ga nnita'gak za's0' ka'.”
19Kiben Bran na' dan' gokbe'ele' nap Dios yela' wak
yesbane'-be' lo yela' got, na' ka to da' Zsaka' lebZo,
wak nnazo bezi'e-be' lo yela' got la'kze bi gotbe'.

20 Dan' bejlé' Isaak na' che Dios, wnnable' Dios
gon chawe'e xkwide' Jakob, na' xkwide' Esau, kan

zejnak da' si'gakbe' Za ka' da' za'gaken. 21 Dan' bejlé'
Jakob na' che Dios, katen' za' gate' wnnable' Dios
gon chawe'e to to zi'n Jwsé, na' bkan zene' Dios,
kate' ne nyechwe'lo bar chie'. 22Dan’ bejlé' Jwsén'
che Dios, katen' za' gate', bchalje' che Za katen'
za'sO Israel yeZodjgake' lo yeZly6 Egipto, na' goze'
légake' kan Zala' chjwa'gake' Zit chie' lo yezlyon' gan
chejnnita'gake'.

23Dan' bejle'gak xa xna' xkwide' Moisés che Dios,
katen' golj xkwiden', na' bkache'gake'-be' chonne
byo', dan' blé'egekle' xkwide' byodon' nakbe' xtan,
na' bi bZébegake' bennen' znna bi'e lo yeZlyd Egipto,
bennen' goZe' 1égake' gotgake' xkwide' byodo' ka'.
24 Dan' bejlé' Moisés na' che Dios, kate' bgolbe’',
biZ be'be' latje wzdagake' labe' xkwide' byo che zi'n
no'le Benne' Faradn, bennen' wnna bi'e lo yeZly6
Egipto na'. 25Ki benbe' dan' goklbe' gakZe chawe'
saka'be' tzen len bendch ka' che Dios ka yebélenlbe'
to chi'ido'ze da' ka' Zebélengekle benne' ka' Zongake'
dola'. 26 Goklbe' zdka'Ze wliZ zi'gak bendch ka' lebe',
kan gok che Benne' Criston’, ka gata' chebe' yela'
wnni'a chegak benach Egipto ka', dan' wza'laze'be'
che da' yebi'i Dios chebe'. 27 Wdé na', dan' bejlé'
Moisés na' che Dios, bZoje' lo yezlyo Egipto, na' bi
bZebe' yela' zZa'a che bennen' wnna bi'e lo yeZlyo
Egipto na', na' bzoele' kan Zon to benne' zle'ele'
Dios, Bennen' bi gak le'elZo-ne'.

28 Dan' bejlé' Moisés na' che Dios, bene' Lni
Pasko' kan goz Diosen' le' gone', na' btope' Zen
gan Z0'ogake' lizgake' ka', nich teze whas che ya'aba
ga na', bennen' Zala' gote' xkwide' byo nezw ka'
chegak benach Egipto ka', na' bi gote' zi'ngak

benne' Israel ka'. 29 Dan' bejle'gak benne' Israel ka'
che Dios, wdégake'lo yo biZ gachje lawe'le nisdo' da'
nzin' Nisdo' Xna. Katen' gonegekle benne' Egipto
ka' tégake' gana', na' gotgake' lo nisen'.

30 Dan' bejle'gak benne' Israel ka' che Dios, kate'
bey6z wdégake' dot kwit yeZ Jeriko tZa tZa gazZe Za,
na' byinnj ze'e da' wdape chi'in yeZen'. 31 Dan'
bejlé' Rahab che Dios, no'len' bnezjwe' benach ka'
latje, bi gote' tzen len benach Jeriko ka', benne' ka'
bi béngake' kan znna xtiZza' Dios. Ka' goken chie'
dan' wdape' ba lane benne' Israel ka', benne' ka'
bedjwialangake' da' Zaklenen benach Jeriko ka'.

32 ;BizaZe Zala' nnia'? ZiaZje latje wchalja' kan
bengak Jededn, na' Barak, na' Sansén, na' Jefté,
na' Dabi, na' Samuel, na' benne' ka' bchaljgake'
lo wlaz Dios. 33 Dan' bejlé'gake' che Dios, blej
bchochgake' da' zan yez zen ka', na' béngake' da’
naken chawe', na' wzi'gake' da' ka' bchebe laze'
Dios wnezjwe' chégake'. Bséjwgake' Zod'agak beZe
yixe' ka'. 34 Beldgake' lo yi' zen ka'. Beldgake' lo
na'gak benne' ka' gonegekle' gotgake' 1égake' len ya
ntoche' ka'. Dios beyon choche' 1égake' kate' bedd
laze'gake', na' beyak chochgake' lo wdile. Blaggake'
benne' zan chegak yezZ zi'to' ka', benne' ka' Zjake'
lo wdile. 35 No'le chégake', no'le ka' wnnita'gake'
Za ka', bezi'gake' xkwide' ka' che chégake' katen'
bebangakbe' lo yela' got.

Yebale benne' ka' gotgake' lo na'gak benne’
ka' bsaka' zi'gake' 1égake', na' dan' bi gonegekle'
kwaslengake' Dios, bi wzi'gake' latje wsangak
benach ka' l1égake', nich gata' yela' yeban lo yela'
got chégake', dan' gokgekle' zadka'Zen. 36 Yebale'

bzbegekle' yela' Zon ditjle, na' yela' zi' che yid, na'
byéjwgake' liZ ya, gan bzZéjgake' do ya. 37 BZe'egak
benach ka' bale' yej, na' bchéza'gake' yebale'.
Bsaka' zi'gake' 1égake', na' bétgake' bale' len ya
ntoche'. Wdégake' nile na'le, na' gokwgake' yid
zagak zila' ka', na' chibo ka'. Gdkgake' benne'
yache', na' belzaka'li'e, na' besbaga'gak benach
ka' 1égake' zia. 38 Ki gokgak benne' ka', na' benach
ka' wnnita'gake' yeZzly6 nga bi gokgake' zi si'gake'
yela' ba nez zen chégake'. Wdagakze' lo latje dach
ka', na' law ya'a ka', na' wnnita'gakze' lo bloj ka',
na' lo yezw ka' zan yo. 39 Yogo'tegake' beZojgake'
chawe' law Dios dan' bejlé'gake' chie' Le', la'kze bi
wzi'gake' yeZlyon' da' bchebe laze' Dios wnezjwe'
chégake'. 40Ka' goken, dan' ba bkwez Dios cheZo to
da' nakZen chawe' nich katen' yeyone' 1égake' dot
chawe', Zo'o ni gdnlenZo légake' tzen.

12

Zala' wiaZo Benne' Cristo

1 Lezka' Zo'o, dan' zej nnita' dot kwitZo benne'
zanle'e, benne' ka' zloé'egekle' kan Zejlé'gake' che
Dios, che len Zala' wzoazZo chela'ale yogo'te da' kegle
ka' da' zej naken ka to da' nak zi'i da' nwa'Zo, na'
lezka' yOgo'te dola' ka' da' nzéngaken Zo'o, na' lo yela'
zbez Zen laZe' cheZo, Zala' gonZo xchin Dios, da'
naken ka sa'le'eZo lo witje gan nyazZo. 2 Zala' wiaZo
Jesus, Bennen' Zone' ga gak chejle'Zo che Dios, na'
Zone' ga Zak dot li laZe' yela' Zejlé' cheZo. Jesusen'
wzake'e le'e yag kroze, na' bzoele' yela' Zedoé'el
chen, dan' gonele' si'e yela' Zebél da' gata' chie’, na'
bejzi'e kwit li Za che Dios, gan Zi'e znna bi'e.

3 Le wia Jesusen', kan wzdaka'li'e katen' bsaka'
zi'gak benne' dola' ka' Le', nich bi yedd laze'le, na'
nich bi gak chope laZe'le. 4 Na' zejte na'a Za, bi na'
SOelele na' zejte no benne' gone' le'e we' dan' zdil-
lenle da' naken dola'. 5 ¢Gol 1aZe'le dan' zzejni'il Dios
le'e? Nakle ka zi'nkze' ka', dan' nyejw le'e yiche da’
wnneé':

Zi'na', bi wz0' chela'ale da' gon Xano' Dios,

katen' wsedle wzejni'ile' le',

na' biyebéj yichjo' Le' katen' sele' le' snia.

6 XanzZo Dios zzele' snia no benne' nZi'ile',

na' Zsedle zzejni'ile' yogo'te benne' ka' nzi' lo ne'e
gakgake' zi'nkze' ka'.

7 7ala' séelele da' sel Dios le'e snia, dan' Zone' ki

chele dan' nakle zi'nkze' ka'. Bi zoa to xkwide' bi

sel xabe'lebe' snia. 8Na'a, cha' bi zzel Dios le'e snia,

kan Zone' chegak yo0go'te zi'nkze' ka', naz nakle ka

zi'n zi' ka', na' bi nakle zi'nkze Dios. 9 Yetd, katen'

gokZo xkwide' ka' wnnita'gak Xa xna'Zo yeZly6 nga,

na' bzélgake' Zo'o snia, san ZapZo légake' ba la'ne.

Ki naken, Zala' gonZeZo kan znna xtiZa' XaZo Dios,

Bennen' zoe' ya'abd, nich soaZo nbanZo. 10 Xa

xna'zo ka' bzélgake' Zo'o snia to chi'ido'ze ka da'

gokgekle' naken chawe', san kate' Dios zzele' Zo'o

snia, naken to da' gaklenen Zo'o, nich gakZo la'y kan

nakkze' Le'. 11 Da'li bi nla law na'a da' chawe'
da' si'Zon che da' zzele' Zo'o snia, san Zonen ga gak

nyache'laze'Zo. Cha' we'Zo latje da' zzele' Zo'o snia
wsedlen Zo'o, na' gonen ga gakZo zen laZe', na' ga
gakZo chawe'.

De zoZ cheZo cha’' biwzé nagZo che Dios

12 Che len le yeyon choch na'le ka' na' zible ka',
nich gakle choch gonle da' naken chawe'. 13 Le
cho'o to nez chawe', na' bi gonle ga wka'n no
benne' nezen', benne' Zedo laze'e, san le gon ga
yeyak choche'.

14Lewe'laZe' ga'nlenle yogo'te bendch ka' chawe',
na' gakle li laZe' zi'nkze XanZo Dios. Cha' bi gakle
chawe' law XanzZon', bi gak 1é'elele-ne'. 15 Le gape
chi'i kwinle nich bi wsan no benne' da' Zonnze Dios
cheZo, na' nich bi gak no benne' ka to yixe'sla', da'
wka'n ditjen le'e, nich bi gone' ga bi gakle chawe'.
16 Le gape chi'i kwinle nich bi gonle nitole le'e da'
bi naken chawe' o0 da' zka'n ka'ze da' naken la'y,
kan ben Esau, zi'n Israel, bennen' nich si'e to da'
gawze' bete'e da' Zala' si' lo ne'e dan' goke' xkwide'
byo wale che xabe'. 17 Ba nnézkzelele kan gok che
Esauna'wdé na' katen' gonele' gata' chie' da' nnab
xagake' law Dios nich gon chawe'e le'. Beyache'
laze'l xe' le', san bi gota' latje yeyat laZe' Esau na'
la'kze wnnaben' len yela' zbeze chie'.

18 Kan Zak chele bi naken kan gok chegak benne'
Israel ka'. Whiga'gake' 1égake' zanle to ya'a da' gak
kanZo, da' wyeyen, na' beyak chol te Za dan' wzé'
bejw gasj, na' gokle'e be'. 19 Béngekle' belbeze
lozba' ka', na' lezka' chi'i Dios, Bennen' bchalje'.
Katen' béngekle' da' ki, na' gota'yoegekle' Moisés biz
wchaljlen Dios 1égake'. 20 Ki béngake' dan' bi gok
sOegekle' da' goz Dios légake', katen' wnné" “Cha’
chejléj to bia yixe'do'ze ya'a nga, Zala' wZé'egake'-
ba' yej, o wdégake'-ba' yag ntoche.” 21 Dan'
blé'egekle' bcheble'en 1égake', na' Moisés wnné'":
“ZZébeli'a, na' Zzizeli'a.”

22Na'a, Zala' ZébeZele le'e dan' zbiga'le zanle to ya'a
da' nzin' Sion, na' gan zoa laZ Dios ban, dan' nzin'
Jerusalén che ya'abd, gan zej nnita' wbds zanle'e
che Dios. 23 Zbiga'le gawze gan zej ndobe zi'nkze
Dios, benne'ka' zej nyejw lagake' le'e yiche da' zoan
ya'aba che Dios, na' lezka' gan zoa Dios, Bennen'
zchi'a laZe'e yOgo'te benach ka', na' gan zej nnita'
be' ka', be' gokgakkzen benne' chawe' ka', benne'
ka' Dios beyone' 1égake' chawe'. 24 Zbiga'le law
Jesus, Bennen' ben choche' diza' koben' da' zka'n
chawen', na' lezka' gan bde Jesusen' Zen chie' da’'
Zonen ga Zenit law Dios Zo'o, da' nakZen chawe' ka
da' ben xchen Abel, zi'n Adan, dan' ben ga bzoa
Dios Kain, bi' biche'be' Abel na' chela'ale.

25 Che len, le gape chi'i kwinle nich bi wzoale
chela'ale Bennen' zchalje'. Bi belagak benne' ka'
bZi'igake' che bennen' blize' 1égake' lo yeZlyo nga.
Lezka' gaken chezo, bi yelaZo cha' wZzi'iZo che Ben-
nen' Zlize' Zo'o, Bennen' zoe' ya'abd che Dios. 26 Za
na' wziz yezlyo nga dan' benle chi'i Dios, san
na'a ba bchebe laZe'e, na' wnné': “Yetoze chi'i,
na' kege yezlyoze wxiza', san lezka' ya'aba wxiza'.”
27 Katen' wnné': “Yetoze chi'i” da' ni Zsedlen Zo'o
Zala' yega'agak da' ka' gak zizegaken, da' ka' zej Zen'
yeZly6 nga, na' ga'ngak da' ka' bi gak zizegaken, da'
ka' zej Zen' ya'aba che Dios. 28 Che len, dan' Zala'
gata' to latje cheZo gan nna bia'Zo, da' bi zizen, Zala'
ye'Zo Dios: “Zéxkeno™ na' lo yela' zen laZe', na' lo
yela' zZebe Le' Zala' wka'n zenZo-ne' kan Zaz laZe'e
Le', 29dan’ nak Dios cheZo ka to yi' da' wZia yin' da'
kegle.

13
Da' Zala' gonZo dan’ Zaz laZe' Dios

17ala' Z{'itezlele ljeZle tole yetole. 2Le chejsa' laZe'
Zala' wzoale liZle no benne' ljeZle, benne' zi'ton'
le'e gan zoale. Kate' bale benach ka' béngake' ki,
bnnita'gake' wbds che ya'aba ka' lizgake', la'kze bi
gokbe'egekle' gokgake' whas che ya'aba ka'.

3 Le we' laZe' benne' ka' zej nyejwe' liZ ya ka
ZOnlenle 1égake' tzen, na' gekle lezka' nyéjwle lizyan'.
Le we' laZze' benne' ka' Zelbia laze'gak benach ka'
1égake', kan zzdka'le le'e tzen len 1égake'.

4 7ala’ gaple ba la'ne yela' zchag na', na' benne'
byoloyela'lilaZe' chie'Zala' salene' zo'le', dan' chog
Dios chegak benne' ka' Zongake' da' kegle gatgake'
to chi'ize, na' lezka' gone' chegak benne' ka' zka'n
ditjgake' yela' zchag na'.

>Bidan laze'le yela' gape, san le chaz laZe' ka da'
den chelena'a, dan' ba wnna Dios: “Batkle wka'na'
le', na' bi kwej yichja'le'.” 6 Ka' naken, gak nnazo
dot laZe'Zo dan' znnan:

XanZo Dios nake' Bennen' Zaklene' neda'.

Bi Zeba' bi da' gak gon no benne' chia'.

7Le we' laZe' benne' ka' Zape chi'igake' le'e, benne'
ka' Zsédgekle' le'e xtiza' Dios. Le wia da' chawe'
da' Zongake', na' le gon kan Zongake' lo yela' Zejlé'
chégake'.

8 Toze kan nak Jesus, Benne' Criston', neje, na'
na'a, na' to chi'ize. 9 Bi we'le latje benne' ka'
Zsédgekle' da' yoble, na' da' nzan' ka da' ba nzi' lo
na'le, nich bi ché'gake' le'e ga yoble. Nak chawe'
gon chochle yichj lazdo'le kan nak da' Zonnze Dios

chele, na' kege da' Zsédgekle' kan zej nak da' Ze'j
ZawZo, da' bi gaklenen benne' ka' Ze' l|aze'gaken'.

10 Zoa to bkog la'y cheZo, gan bi de latje benne'
ka' Zongake' Zin che bkogen' da' zoalen diZa' neZwn'
da' zka'n chawe' dan' blan' zga'ale. 11 Bxoz blo
che yo'o la'y na' bdie' xchengak bia beze ka' lo
latje la'yte ni'a che dola', san bzéygake' bela' ka'ze
chégakba' gan nak na'le Zoa'a yeZz. 12 Lezka' wzaka'
Jesusen' na'le Zoa'a yeZ nich beyone' benach ka'
chawe' len xchenkze'. 13 Le cho'o chjénlenZo Je-
susen' tzen, la'kze kwejgak benach ka' Zo'o lo yez,
na' si'Zo tzen len Le' dan' ben ditjgekle benach ka'
Le'. 14Bi zoa to yezZ cheZo lo yezly6 nga da' zoan to
chi'ize, san zbezZo to da' zan'. 15 Che len, Zala' wka'n
zéntezZo Dios, na' wkonlZo Zin la Jesus, Benne'
Criston'. Da' zka'n zenZo Dios naken ka to da' zdeZo
lawe' Le'. Zala' ye'Zo Dios: “Zoxkeno™ ni'a che da'
nake' Le'. 16 Bi gal laZe' gonle da' naken chawe', na'
gaklenle ljeZle tole yetole, dan' nak da' ni ka to da'
zZdeZo law Dios da' Zaz laZe'e Le'.

17Le gon kan znna xtiZa'gak ljeZZo ka', benne' ka'
Zape chi'igake' le'e, na' le we' latje wchi'igekle' le'e,
dan' Zape chi'igake' yichj lazdo'le, kan Zongak benne'
ka' Zala' wloé'egekle' law Dios da' béngake'. Le gon ki
nich gongake' Zin na' lo yela' Zebél chégake', na' kege
loyela' nyache'laZe' chégake', dan' biyebélenlele Zin
da' gongake' lo yela' nyache'laZe' chégake'.

18 Le wchaljlen Dios, na'le nnable' gaklene' neto’,
dan' Zxen laze'to' soa Zi yichj ldzdo'to', na' bi yes-
bagan' neto' zia, na' Ze' laze'to' gontezto' da' naken
chawe'. 19 Da' nakZe blo, Zata'yoela' le'e nnéblele
Dios yegoé'e neda' to nez nich yeld'a gan zoale

bayenZze.

Dios Zonne' cheZo da’ gaklenen Zo'o

20 Na'a, zchdljlento' Dios, Bennen' zka'n chawe'e
Zo'o, na' nake' Bennen' besbane' XanZo Jesus,
Benne' Criston' lo yela' got, Bennen' nake' Benne'
Blo Wia Zila', dan' blalje' Zen chie’, da' Zon chochen
diZan' da' zka'n chawen', da' zoan to chi'ize.
21 Znnablto'-ne' gone' ga gakle dot chawe' nich gak
gontezle da' naken chawe’, na' gonle kan Zénele'
Le', nich gone' ga gakle kan Zénele' Le', dan' nakle
che Jesus, Benne' Criston'. jGa'nteze zen Benne'
Criston'! Ka'kze gaken.

22 74ta'yoela' le'e, zi'na'do' ka), si' lo na'le diZa' ni
da’ zzejni'ilen le'e, dan'late'do'ze nak da' ni da' zzoja'
chele. 23 Zala' nnézlele ba beZdj xkwide' Timoteo,
bi' ljezZon', liZ ya, na' cha' 1a'tebe' ga zoa' ni, na'
gonlenbe' neda’ tzen yedjwiato' le'e.

24 Le gape “Padiox” ljeZZo ka' Zape chi'igake' le'e,
na' lezka' yogo'te benne' ka' Dios ba bebeje' che
Leze'. Benne' ka' nnita'gake' yeZlyo Italia nga, na'
Zejlé'gake' che Benne' Criston’, Zapegake' le'e “Pa-
diox.”

25Znnabla' Dios gon chawe'e ydgo'tele le'e. Ka'kze
gaken.



XXXVii

Diza’ chawe’ kub len Salmo ka’
New Testament and Psalms in Zapotec, Yatee
(MX:zty:Zapotec, Yatee)
copyright © 2002 Wycliffe Bible Translators, Inc.

Language: Zapotec, Yatee

Translation by: Wycliffe Bible Translators, Inc.

Zapoteco, Yatee [zty], Mexico
Copyright Information

© 2002, Wycliffe Bible Translators, Inc.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament and Psalms

in Zapotec, Yatee

© 2002, Wycliffe Bible Translators, Inc.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.


http://www.wycliffe.org
http://www.ethnologue.org/language/zty
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

XXXViii

2014-04-30

PDF generated using Haiola and XeLaTeX on 11 Nov 2022 from source files
dated 29 Jan 2022
Obfe09c1-2c81-5cea-8249-8c76af5de080



	HEBREOS

